RELACION

PËR PROJEKTVENDIMIN

“PËR PROPOZIMIN E PROJEKTLIGJIT “PËR DISA SHTESA DHE NDRYSHIME NË LIGJIN NR.163/2014 “PËR URDHËRIN E PUNONJËSVE SOCIALË NË REPUBLIKËN E SHQIPËRISË”, I NDRYSHUAR

I. QËLLIMI I PROJEKTAKTIT DHE OBJEKTIVAT QË SYNOHEN TË     ARRIHEN

Projektvendimi i Këshillit të Ministrave propozohet në mbështetje të nenit 81 pika 1 të Kushtetutës.
Qëllimi i projektvendimit është miratimi i shtesave dhe ndryshimeve të Ligjit nr.163/2014 “Për urdhërin e punonjësve socialë në Republikën e Shqipërisë”, i ndryshuar.  

Objekti i këtij projektakti synon garantimin e një cilësie më të mirë të shërbimeve në fushën  e punës sociale, sidomos në atë të shërbimeve sociale.

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Miratimi i këtij projektakti është parashikuar në programin analitik të projektakteve të Këshillit të Ministrave, të vitit 2020.

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Projektvendimi miraton në parim ndryshimet dhe shtesat të Ligjit nr.163/2014 “Për urdhërin e punonjësve socialë në Republikën e Shqipërisë”, i ndryshuar, për të rregulluar më mirë profesionin e punonjësit social, duke arritur një përputhshmëri të plotë dhe me ligjet që rregullojnë profesionet e tjera, si ai i psikologut. 

Projektligji rregullon kriterin bazë të anëtarësimit dhe të liçensimit në Urdhërin e Punonjësit Social, kërkesë kjo e vazhdueshme e grupeve të interesit.

Vendosja e kriterit “të zotërojnë diplomën e studimeve të larta “Bachelor” në punë sociale dhe “Master Shkencor/Profesional” në fushën e punës  sociale ose ekuivalente me të sipas legjislacionit në fuqi për arsimin e lartë, lëshuar nga institucionet e arsimit të lartë, brenda apo jashtë vendit, të njohura nga ministria përgjegjëse për arsimin” duhet të jetë kriteri i domosdoshëm për t’u anëtarësuar në Urdhër dhe për t’u liçencuar pasi është në përputhje me qëllimin e ligjit për të rregulluar profesionin e punonjësit social dhe do të garantojë cilësinë e shërbimeve në fushën  e punës sociale, sidomos në atë të shërbimeve sociale.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi i Këshillit të Ministrave është në përputhje me Kushtetutën e Republikës së Shqipërisë.  Projektvendimi propozohet në mbështetje të nenit 81 pika 1 të Kushtetutës.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Ky projektakt nuk transpozon asnjë acquis.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projekakti është ndarë në gjashtë nene.

Në nenin 1 të këtij projektligji riformulohet neni 8, pika 2, shkronja “b” e ligjit duke përcaktuar si kriter kryesor, për regjistrimin në profesionin e punonjësit social, zotërimin e diplomës së studimeve të larta “Bachelor” në punë sociale dhe “Master Shkencor/Profesional” në fushën e punës sociale ose ekuivalente me të, sipas legjislacionit në fuqi për arsimin e lartë, lëshuar nga institucionet e arsimit të lartë, brenda apo jashtë vendit, të njohura nga ministria përgjegjëse për arsimin. 

Në nenin  2 është parashikuar shtimi i nenit 13/1 ku përcaktohen kriteret për anëtarësimin e Këshillit Kombëtar të Urdhërit të Punonjësit Social, kritere që mungonin në ligjin 163/2014, si kërkesë e vazhdueshme të grupeve të interesit dhe në përputhje me ligjet e tjera që rregullojnë profesionet e tjera.

Në nenin 3 të këtij projektligji parashikohet të shtohen dy kritere në përzgjedhjen e kryetarit të urdhërit, ku në nenin 14 të ligjit shtohet shkronja “b/1” ku si kriter kryesor është të jetë anëtarë i Urdhërit, pra të ketë diplomën e studimeve të larta “Bachelor” në punë sociale dhe “Master shkencor/Profesional” në fushën e  punës sociale, si dhe shkronja “c” ku përcaktohet gjithashtu si kriter “të kenë jo më pak se pesë  vjet përvojë në ushtrimin e profesionit të punonjësit social”, nga një vit që është në ligjin ekzistues.

Në nenin 4 të këtij projektligji parashikohet se Ministri përgjegjës për çështjet sociale, me urdhër, ngre një komision të përkohshëm për organizmin e zgjedhjeve të para të urdhrit, i cili me zgjedhjen e Këshillit Kombëtar të Urdhrit, komisioni i përkohshëm shkrihet automatikisht

Në nenin 5 të këtij projektligji është riformuluar neni 19 “Dispozitat kalimtare” ku përcaktohen kritere të veçanta për individët, që në momentin e hyrjes në fuqi të këtij ligji, ushtrojnë ose kanë ushtruar profesionin e punonjësit social për një periudhë të gjatë (janë disa kategori të ndryshme), por nuk plotësojnë kriterin e vendosur në nenin 1 të këtij projektligji. Këta individë bëhen anëtarë të urdhrit të Punonjësit Social vetëm pas dhënies me sukses të provimit të shtetit.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

Ngarkohet Ministria përgjegjëse për çështjet sociale për zbatimin e këtij projektvendimi. 

VIII. PERSONAT DHE INSTITUCIONET QË KANË KONTRIBUAR NË 

HARTIMIN E PROJEKTAKTIT

Projektvendimi i Këshillit të Ministrave është hartuar nga Ministria përgjegjëse për çështjet sociale në bashkëpunim me përfaqësuesit e fakulteteve të punës sociale.

Projektakti dërgohet për mendim në Ministrinë e Drejtësisë, Ministrinë e Financave dhe Ekonomisë, Ministrinë e Arsimit, Sporteve dhe Rinisë.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektvendim nuk ka efekte financiare.

                   PROPOZUESI

                                                                                             MINISTRI
                                                                                OGERTA MANASTIRLIU

Relacion shpjegues për projektvendimin “Për propozimin e projektligjit “Për disa shtesa dhe ndryshime në ligjin nr.163/2014 “Për urdhërin e punonjësve socialë në Republikën e Shqipërisë”, i ndryshuar.  



